
06.12.2013 को दिया जाने वाला उत्‍तर
लौह अयस्‍क निर्यात घोटाला  
264.
श्री अरविन्‍द कुमार सिंह:  
श्रीमती कुसुम राय:

श्री प्रभात झा:
क्‍या रेल मंत्री यह बताने की कृपा करेंगे कि:
(1) क्‍या नियंत्रक एवं महालेखा परीक्षक द्वारा जांच लेखापरीक्षा के अनुसार रेलवे को लौह अयस्‍क निर्यात में घोटाले के कारण कम-से-कम 17,000 करोड़ रूपए की हानि हुई है; 
(2) यदि हां, तो इस संबंध में ऐसे व्‍यक्तियों, जिनके विरूद्ध अभी तक मामले दर्ज किए गए हैं और जिन्‍हें गिरफ्तार किया गया था, का क्षेत्र-वार ब्‍यौरा क्‍या है;
(3) क्‍या सरकार धोखाधड़ी करने वालों से रेलवे को हुई हानि की वसूली करेगी;
(4) यदि हां, तो तत्‍संबंधी ब्‍यौरा क्‍या है और उन पर लगाई गई शास्तियों और अभी तक की गई उगाही का ब्‍यौरा क्‍या है; 
(5) यदि नही, तो इसके क्‍या कारण है; और 
(6) क्‍या इस संबंध में रेलवे के अधिकारियों की मिली भगत की भी जानकारी मिली है?

उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी) 
(क) से (च) एक विवरण सभापटल पर रख दिया गया है। 
लौह अयस्‍क निर्यात घोटाले के संबंध में 06.12.2013 को राज्‍यसभा में श्री अरविंद कुमार सिंह‍, श्रीमती कुसुम राय और प्रभात झा द्वारा पूछे जाने वाले अतारांकित प्रश्‍न 264 के भाग (क) से (च) तक उत्‍तर से संबंधित विवरण  
(क) से (च): सीएजी ने रिपोर्ट की है कि रेलवे को लौह अयस्‍क के पारवहन पर 17000 करोड़ रुपए की हानि हुई है। लेखा परीक्षा द्वारा रिपोर्ट किए मामलें जो अपेक्षित दस्‍तावेजों को प्रस्‍तुत नहीं करने और परेषिती/परेषकों द्वारा गलत घोषणाओं जो बहुत अधिक है, के संबंध में है। लेखा परीक्षा द्वारा रिपोर्ट किए गए प्रत्‍येक मामले की जांच की जा रही है और फील्‍ड स्‍तर पर उपलब्‍ध रिकार्डों के अनुसार मान्‍यता दी जा रही है। इस कारण से धोखा यदि कोई हो तो कार्यवाही पूरी होने के बाद कोई टिप्‍पणी की जा सकती है। लौह अयस्‍क के अंतिम उपयोगकर्ता के संबंध में जिन्‍होंने गलत घोषणा प्रस्‍तुत की है, प्रथम दृष्‍टया नजर आने वाले को डिमांड-कम-शो कॉज नोटिस जारी किया है। पार्टियों ने इसके विरूद्ध माननीय उच्‍च न्‍यायालय में याचिकाओं को दायर किया है। वर्तमान में मामला न्‍यायाधीन है। इसके अतिरिक्‍त, रेलवे मैसर्स कुद्रेमुख आयरन कोर कंपनी लिमिटेड के विरूद्ध 8,70,48,72,927 रूपये बकाया है और अभी तक 73,63,64,327 रूपये वसूले गए हैं। 
******
